LIG]
Nr. 27/2022

PER RATIFIKIMIN E MARREVESHJES NDERMJET KESHILLIT TE
MINISTRAVE TE REPUBLIKES SE SHQIPERISE DHE QEVERISE SE REPUBLIKES
SE KOSOVES, PER NDIHME TE NDERSJELLE JURIDIKE NE CESHTJET CIVILE
DHE TREGTARE

Né mbéshtetje té neneve 78, 81, pika 1; 83, pika 1 dhe 121, pika 1, té Kushtetutés, me
propozimin e Késhillit té¢ Ministrave,

KUVENDI
I REPUBLIKES SE SHQIPERISE

VENDOSI:
Neni 1

Ratifikohet marréveshja ndérmjet Késhillit t&¢ Ministrave t€ Republikés sé Shqipérisé dhe qgeverisé
s¢ Republikés sé¢ Kosovés pér ndihmé té ndérsjellé juridike né ¢éshtjet civile dhe tregtare, sipas
tekstit g€ 1 bashkélidhet kétij ligji dhe éshté pjesé pérbérése e tij.

Neni 2
Ky ligj hyn né fuqi 15 dité pas botimit né Fletoren Zyrtare.
Miratuar né datén 17.3.2022.

Shpallur me dekretin nr. 13534, daté 7.4.2022, té Presidentit t& Republikés sé Shqipérisé,
Ilir Meta.

MARREVESH]JE
NDERMJET KESHILLIT TE MINISTRAVE TE REPUBLIKES SE SHQIPERISE DHE
QEVERISE SE REPUBLIKES SE KOSOVES,
PER NDIHME TE NDERSJELLE JURIDIKE NE CESHTJET CIVILE DHE TREGTARE

Késhilli 1 Ministrave i Republikés sé Shqipérisé dhe geveria e Republikés sé Kosovés, né vijim té
referuara si “Palét”;

dnke njobur aspiratén e tyre pér té zgjeruar bashképunimin juridik edhe né ¢éshtjet civile dhe
tregtare;

dnke marré né konsideraté q€llimin e realizimit mé efikas té t€ drejtave dhe interesave t€ ligjshém té
té dy shteteve dhe shtetasve té tyre;

dnke synuar forcimin e marrédhénieve dypaléshe dhe zgjerimin e bashképunimit ndérmjet dy
shteteve,

kané réné dakord me sa vijon:



KAPITULLI T
DISPOZITA TE PERGJITHSHME

Neni 1
Objekti

1. Palét, né bazé té kérkesés, i ofrojné njéra-tjetrés ndihmé juridike, né shkallén mé té gjeré nén
kushtet dhe ményrat e pércaktuara me kété marréveshje.

2. Kjo marréveshje zbatohet pér ¢éshtjet civile dhe tregtare, qé pérfshijné procedurat lidhur me
gjendjen civile, ¢éshtjet familjare, marrédhéniet e punés, ¢éshtjet e pronésisé, trashégiminé dhe
marrédhéniet e tjera civile ose tregtare té personave fiziké dhe juridiké, pérveg rasteve té pérjashtuara
shprehimisht me kété marréveshje.

3. Ndihmén juridike e ofrojné organet gjygésore dhe organet e tjera té paléve, té cilat sipas
legjislacionit né fuqi né shtetin e tyre jané kompetente té vendosin pér ¢éshtjet e pércaktuara né
paragrafin 2 té kétij neni.

Neni 2
Parimet

1. Shtetasit e njérés palé né territorin e palés tjetér gézojné mbrojtje té njéjté juridike té té drejtave
pér té cilat zbatohet kjo marréveshje me shtetasit e palés tjetér.

2. Shtetasit e njérés palé né territorin e palés tjetér kané qasje té liré prané gjykatave dhe organeve
té tjera. Ata mund t'i mbrojné té drejtat dhe interesat e tyre té ligjshém, té parashtrojné kérkesa dhe
té ndérmarrin veprime para kétyre organeve né kushte té njéjta me shtetasit e palés tjetér.

3. Shtetasit e njérés palé né territorin e palés tjetér kané té drejtén e ndihmés juridike falas dhe té
pérjashtimit nga pagesa e shpenzimeve gjyqésore né procedurat pér té cilat zbatohet kjo marréveshje
sikurse shtetasit e palés tjetér.

4. Dispozitat e pércaktuara né paragrafét 1 dhe 2, té kétij neni, zbatohen njélloj edhe te personat
juridiké té themeluar né pérputhje me legjislacionin e palés né territorin e sé cilés ndodhet selia e

tyre.

Neni 3
Format e bashképunimit

1. Né bazé té késaj marréveshjeje bashképunimi sigurohet né format e méposhtme:

1. ndihmés sé ndérsjellé juridike, si: dorézimi i letérthirrjeve dhe dokumenteve té tjera gjyqésore
dhe jashtégjyqésore, marrja e déshmisé nga palét dhe déshmitarét, marrja e mendimeve té
ckspertéve, ofrimi i informacioneve lidhur me dispozitat ligjore té brendshme;

ii. njohjes dhe ekzekutimit té vendimeve gjyqésore dhe té arbitrazhit;

iii. ¢do lloji tjetér té ndihmés qé nuk éshté né kundérshtim me legjislacionin e palés sé kérkuar.

2. Kérkesat pér ndihmé té ndérsjellé juridike pérfshijné letérkérkesat sipas legjislacionit té
brendshém té Republikés sé Shqipérisé dhe lutjet, dhe letérporosi sipas legjislacionit té brendshém té
Republikés sé Kosovés, brenda fushés sé bashképunimit té késaj Marréveshjeje.

Neni 4
Gjuha dhe kanalet e komunikimit



1. Kérkesat pér ndihmé juridike dérgohen nga organet gjyqésore pérmes autoriteteve gendrore té
paléve.

2. Autoriteti gendror pér Republikén e Shqipérisé éshté Ministria e Drejtésisé dhe autoriteti
gendror pér Republikén e Kosovés éshté Ministria e Drejtésisé.

3. Paragrafi 1 i kétij neni nuk e pérjashton mundésiné e komunikimit pérmes kanaleve
diplomatike nése ka arsye, si dhe komunikimin e drejtpérdrejté né mes t€ organeve gjyqésore.

4. Komunikimi elektronik lejohet me kusht qé pala kérkuese garanton dérgimin e kérkesés né
origjinal.

5. Kérkesa pér ndihmé juridike dhe dokumentet shoqéruese dorézohen né gjuhén e palés
kérkuese.

0. Pérgjigjet né kérkesat pér ndihmé juridike dorézohen né gjuhén e palés sé kérkuar.

KAPITULLI 1T
NDIHME E NDERSJELLE JURIDIKE

Neni 5
Pérmbajta e kérkesés pér ndihmé té ndérsjell€ juridike

1. Kérkesa pér ndihmé juridike, dorézohet me shkrim dhe pér aq sa éshté e mundur pérmban:

1. emértimin e organit té€ palés kérkuese;

ii. emértimin e organit tek i cili dérgohet kérkesa, nése éshté i njohur;

iii. t¢ dhénat e palés si: emrin dhe mbiemrin, adresén ose vendqgéndrimin e pérhershém/
pérkohshém, profesionin, shtetésiné dhe cilésiné e tij né proceduré;

iv. né rast se pala éshté person juridik emrin e kompanisé dhe adresén e selisé;

v. nése palét kané pérfagésues emrin, mbiemrin dhe adresén e tyre;

vi. numrin e regjistrimit dhe pérshkrimin e ¢éshtjes pér té cilén kérkohet ndihma juridike;

vil. objektin e letérporosisé, natyra e dokumentit i cili do t€ dorézohet; provat té cilat duhet té
merren apo veprime té tjera gjyqésore té cilat duhet té ndérmerren dhe sipas rastit pyetjet qé duhet ti
parashtrohen personit qé kérkohet té merret né pyetje.

2. Kérkesa dhe dokumentet shogéruese duhet té dérgohen né origjinal apo kopje t€ njésuara me
origjinalin.

3. Pala e kérkuar mund té kérkojé shpjegime dhe dokumente shtesé qé jané té nevojshme pér
pérmbushjen e kérkesés.

Neni 6
Refuzimi i ndihmés juridike

1. Pala e kérkuar mund té refuzojé ndihmén juridike nése konsiderohen qé nuk plotésohen
kushtet pér dhénien e ndihmés juridike té€ parashikuara né kété marréveshje.

2. Pala e kérkuar mund ta refuzojé dhénien e ndihmés juridike edhe né rast se konsideron se
plotésimi 1 saj cenon sovranitetin ose siguriné e saj, ose vjen né kundérshtim me rendin e saj publik.

3. Pala e kérkuar njofton palén kérkuese pér arsyet e refuzimit t€ ndihmés juridike.

Neni 7
Veprimi lidhur me kérkesén



1. Nése gjykata ose organi tjetér i treguar né kérkesé konstaton se nuk éshté kompetent pér té
vepruar, atéheré me nismén e tij ia pércjell até gjykatés ose organit tjetér qé éshté kompetent pér té
ekzekutuar até qé éshté brenda territorit té palés sé kérkuar.

2. Pala e kérkuar njofton palén kérkuese pér pérmbushjen ose mospérmbushjen e kérkesés. Né
rast t€ mospérmbushjes, ajo tregon arsyet e mospérmbushjes dhe pércjell té gjitha dokumentet e
dorézuara tek autoriteti kérkues.

Neni 8
Ekzekutimi i kérkesave

1. Kérkesat ekzekutohen né pérputhje me legjislacionin né fuqi té palés sé kérkuar.

2. Pérjashtimisht nga paragrafi 1 1 kétij neni, kérkesat mund té ekzekutohen né ményrén e kérkuar
nga pala kérkuese, nése kjo nuk éshté né kundérshtim me ligjin e palés sé kérkuar apo nése kjo nuk
paraget véshtirési praktike. Nése pala kérkuese kérkon qé déshmitarét apo ekspertét té déshmojné
nén betim, betimi kryhet né pérputhje me legjislacionin e palés sé¢ kérkuar.

3. Autoritet gjyqésore ekzekutojné kérkesat pér ndihmé té ndérsjellé juridike pa vonesé dhe
zbatojné masa té njéjta detyruese, né pérputhje me legjislacionin e brendshém, njélloj si¢ veprojné
pér zbatimin e urdhrave té léshuar nga autoritetet e vendit té tij ose kérkesat e béra nga palét né
procedurat e brendshme.

4. Autoriteti kérkues, né bazé té kérkesés sé¢ parashtruar informohet né kohén e duhur mbi datén
dhe vendin e ekzekutimit t€ kérkesés né ményré qé paléve té€ interesuara tiu mundésohet
pjesémartja.

5. Autoriteti gendror i palés sé kérkuar mund té€ lejojé gjaté ekzekutimit t€ kérkesés pjesémartjen e
personave té treguar nga pala kérkuese.

Neni 9
Letérporosia

1. Secila palé, sipas kushteve té parashikuara né kété kapitull, mund t'i pércjellé autoriteteve
kompetente gjyqésore t€ palés tjetér letérporosi, me qéllim sigurimin e provave, si: martjen e
déshmive apo deklaratave nga déshmitarét ose ekspertét, pércjelljen e dokumenteve ose t€ provave
té tjera té siguruara. Letérporosia nuk pérdoret pér té siguruar prova, té cilat nuk do té pérdoren né
proceduré gjyqgésore.

2. Kur kérkohet marrja né pyetje e njé personi, ai mund té refuzojé té japé déshminé, nése ai
pérfiton nga e drejta pér t€ mos déshmuar apo nése ai ka detyrimin pér té€ mosdéshmuar:

1. né bazé té ligjit té palés sé kérkuar; apo

ii. né bazé té ligjit t€ palés kérkuese, me kusht qé ky privilegj apo detyrim té jeté pérmendur né
letérporosi apo né ndonjé ményré tjetér t’i jeté konfirmuar autoritetit té palés sé kérkuar nga pala
kérkuese.

3. Zyrtarét diplomatiké apo konsulloré té njérés palé, né territorin e palés tjetér, mund té marrin
deklarata nga njé person, té nevojshme né procedurén e filluar né gjykatén e shtetit, té cilin ata e
pérfagésojné, me kusht qé personi né fjalé té keté vetém shtetésiné e shtetit dérgues té zyrtarit
diplomatik apo konsullor. Deklarata sipas kétij paragrafi nuk mund té merret duke detyruar shtetasin
e shtetit qé ai pérfagéson. Marrja e deklaratés mund té realizohet vetém né hapésirat e pérfaqésisé
diplomatike apo konsullore.

Neni 10
Dorézimi i dokumenteve dhe letérthirrjeve



1. Dorézimi i dokumenteve dhe letérthirrjeve déshmohet me vértetim pér dorézim, i cili
pérpilohet sipas dispozitave té palés sé kérkuar. Né vértetim duhet té jené té€ shénuar vendi dhe data
e pranimit, si dhe emri, mbiemri dhe nénshkrimi i pranuesit. Nése dokumenti nuk éshté dorézuar, né
vértetimin pér dorézim duhet té paraqgiten arsyet e mosdorézimit t€ tij.

2. Nése personi tek i cili duhet té kryhet dorézimi nuk mund t€ gjendet né adresén e shénuar né
kérkesé, pala e kérkuar, me kérkesén e palés kérkuese, ndérmerr té gjitha veprimet e nevojshme pér
pércaktimin e adresés sé sakté.

3. Kjo marréveshje nuk ndérhyn né:

1. t€ drejtén e paléve pér t'iu dorézuar dokumentet shtetasve té tyre pérmes zyrtaréve diplomatiko-
konsulloré, pa i zbatuar masat detyruese;

ii. mundésiné qé autoritetet gjyqésore té palés té dorézojné letérthirrje dhe dokumente té tjera
gjyqésore te personat q¢ ndodhen né territorin e palés tjetér, pérmes autoriteteve gjyqésore té asaj
pale.

Neni 11
Shpenzimet pér dhénien e ndihmés juridike

1. Secila palé mbulon shpenzimet pér dhénien e ndihmés juridike qé jané béré né territorin e saj,
pérveg rasteve kur kjo marréveshje parashikon ndryshe.

2. Palét nuk kérkojné kompensim té shpenzimeve pér veprimet e kryera, pér dhénien e ndihmés
juridike, pérveg shpenzimeve pér pjesémartjen e ekspertéve dhe pér pérgatitjen e ekspertizés. Nése
shpenzimet e ekspertizés i mbulon njé palé né proceduré, ekspertiza mund té€ kushtézohet me
parapagimin e shpenzimeve te gjykata e kérkuar.

3. Déshmitari ose eksperti i paragitur para organeve gjyqésore té palés kérkuese kompensohet nga
kjo palé né pérputhje me legjislacionin e saj. Né aktin e thirrjes sé tij tregohet se cilat shpenzime 1
kompensohen atij. Me kérkesé té tij kéto shpenzime i parapaguhen.

Neni 12
Ndihma né gjetjen e personave

1. Palét i ofrojné ndihmé njéra-tjetrés né pércaktimin e adresave té personave, té cilét gjenden né
territorin e tyre, nése kjo nevojitet pér realizimin e té drejtave té tyre né procedurén para organeve té
tyre kompetente dhe nése pér kété géllim jepen té dhéna pérkatése.

2. Kérkesa, sipas paragrafit 1 té€ kétij neni, dérgohet tek organi i palés tjetér né pérputhje me nenin
4 té késaj marréveshjeje.

Neni 13
Shkémbimi i informacionit mbi legjislacionin

Palét me kérkesé shkémbejné tekstin e legjislacionit té tyre té brendshém, si dhe ¢do informacion
pér ¢éshtje t€ posagme juridike, nése kjo éshté e nevojshme né lidhje me procedurat qé jané objekt i
késaj marréveshjeje.

Neni 14
Pérjashtimi nga detyrimi pér legalizim té€ dokumenteve



1. Dokumentet zyrtare té léshuara nga gjykata, personat e autorizuar ose organe té tjera
kompetente té€ njérés palé, brenda fushéveprimit té késaj marréveshjeje, té cilat jané t€ vértetuara me
nénshkrim dhe vulé zyrtare, nuk éshté e nevojshme té vértetohen mé tej pér pérdorim para organeve
té palés tjetér.

2. Nuk éshté i nevojshém legalizimi i dokumenteve private brenda fushéveprimit té késaj
marréveshjeje, té cilat jané té€ vértetuara paraprakisht nga gjykata, personi i autorizuar, ose organi
tjetér kompetent i Palés.

3. Rregullat e kétij neni zbatohen edhe pér kopjet e dokumenteve zyrtare dhe private brenda
fushéveprimit té késaj marréveshjeje, té cilat i ka vértetuar gjykata, personi 1 autorizuar, ose organ
tjetér kompetent.

Neni 15
Fugqia provuese e dokumenteve zyrtare

Dokumentet zyrtare t€ léshuara nga organet kompetente té njérés palé kané fuqi té njéjté
provuese para organeve té palés tjetér.

KAPITULLI 11T
NJOHJA DHE EKZEKUTIMI I VENDIMEVE GJYQESORE DHE TE ARBITRAZHIT

Neni 16
Fusha e zbatimit

1. Kjo marréveshje zbatohet pér vendimet e 1éshuara nga gjykatat e paléve né ¢éshtjet civile dhe
tregtare.

2. Kjo marréveshje nuk zbatohet né:

1. ¢éshtjet qé lidhen me falimentimin ose likuidimin e shoqérive tregtare;

ii. ¢éshtjet pér sigurimin social;

iii. vendimet pér pagesé té detyrimeve doganore, taksave, si dhe dénimet pér kundérvajtjet
administrative g€ lidhen me to.

Neni 17
Kushtet ligjore

1. Vendimi gjyqésor i njérés palé té njihet dhe té ekzekutohet né palén tjetér nése:
1. éshté shpallur nga gjykata e cila sipas legjislacionit té saj t€ brendshém ka juridiksion dhe
kompetencé pér té€ vendosur; dhe
ii. né qofté se nuk éshté mé objekt 1 mjeteve té ankimimit dhe éshté i ekzekutueshém né shtetin e
origjinés.
Neni 18

Refuzimi

1. Njohja dhe ekzekutimi 1 vendimit gjyqésor refuzohet né rastet e méposhtme:
1. nése njohja dhe ekzekutimi i vendimit éshté né kundérshtim té hapur me rendin publik té palés
sé kérkuar; ose



ii. nése vendimi éshté dhéné né mungesé té njé prej paléve né proceduré, e cila nuk ka marré
njoftim pér procedurén gjyqésore apo nuk ka pasur mundési té ushtrojé t€ drejtén e mbrojtjes né
pérputhje me legjislacionin e brendshém. Ky rregull nuk zbatohet nése Pala nuk e ka ankimuar
vendimin pér kété shkak edhe pse ka pasur mundési pér njé gjé té tillé; ose

iii. nése midis t€ njéjtave palé né proceduré, me té njéjtin objekt, kané filluar procedura qé:

a) jané né proces prané njé gjykate t€ palés sé¢ kérkuar dhe kjo proceduré ka filluar e para; ose

b) qé kané pérfunduar me njé vendim té njé gjykate té palés sé kérkuar; ose

¢) q¢ kané pérfunduar me njé vendim té njé gjykate té njé shteti té treté, i cili ka té€ drejtén e
njohjes dhe ekzekutimit té€ vendimit né bazé t€ legjislacionit té palés sé¢ kérkuar.

Neni 19
Dokumentet e kérkuara

1. Organi gjyqésor ose subjekti i interesuar qé kérkon njohjen dhe ekzekutimin e vendimit duhet
té paraqgese:

1. njé kopje té ploté té tekstit t€ vendimit té vértetuar;

ii. nése vendimi éshté marré né mungesé: origjinalin apo kopje té vértetuara t€ dokumenteve té
nevojshme qé provojné se pala éshté njoftuar né ményré té rregullt;

iii. t€ gjitha dokumentet e nevojshme qé vértetojné se vendimi nuk éshté mé objekt i mjeteve té
zakonshme t€ ankimimit dhe éshté i ekzekutueshém né shtetin e origjinés.

2. Dokumentet e paraqgitura né procedurén e njohjes dhe eckzekutimit té vendimit nuk i
nénshtrohen kérkesave pér legalizim apo formaliteteve té tjera.

Neni 20
Procedura pér njohjen dhe ekzekutimin e vendimeve gjyqésore

1. Njohja dhe ekzekutimi i vendimeve gjyqésore béhet né pérputhje me legjislacionin e
brendshém té palés sé kérkuar.

2. Gjykata nuk e shqyrton ¢éshtjen né themel, por vetém kontrollon nése vendimi gjyqésor,
njohja dhe ekzekutimi i té cilit kérkohet, nuk pérmban dispozita qé parashihen sipas nenit 18 té késaj
marréveshjeje.

3. Vendimi gjyqésor do té njihet dhe ekzekutohet pjesérisht nése kérkohet njohja dhe ekzekutimi i
pjesshém, ose nése vetém njé pjesé e atij vendimi plotéson kushtet pér njohje dhe ekzekutim, sipas
nenit 17 té késaj marréveshjeje.

Neni 21
Procedura pér njohjen dhe ekzekutimin e vendimeve té arbitrazhit

Njohja dhe ekzekutimi i vendimeve té arbitrazhit t€ njérés nga palét do té béhet né palén tjetér,
né pérputhje me legjislacionin e saj té brendshém.

KAPITULLI IV
DISPOZITA PERFUNDIMTARE

Neni 22
Zgjidhja e mosmarréveshjeve



(do mosmarréveshje qé mund t€ lindé ndérmjet paléve, lidhur me interpretimin dhe zbatimin e
dispozitave té késaj marréveshje, zgjidhet népérmjet rrugéve diplomatike ose népérmjet komunikimit
té drejtpérdrejté ndérmjet autoriteteve qendrore té paléve, né pérputhje me legjislacionin e
brendshém té tyre.

Neni 23
Dispozitat pérfundimtare

1. Kjo marréveshje i nénshtrohet ratifikimit né pérputhje me procedurat ligjore té paléve dhe do
t€ hyjé né fuqi 30 dité pas njoftimit t€ fundit, pérmes kanaleve diplomatike té paléve, se procedurat e
brendshme pér hyrjen né fuqi té késaj marréveshje jané pérfunduar.

2. Marréveshja lidhet pér njé€ afat kohor té€ pacaktuar dhe pérfundon 6 muaj pasi njéra nga palét
njofton palén tjetér pér pérfundimin e saj.

3. Secila prej paléve mund té kérkojé denoncimin e marréveshjes, né ¢do kohé, duke i dérguar
njoftim me shkrim palés tjetér népérmjet kanaleve diplomatike. Denoncimi i késaj marréveshjeje hyn
né fuqi 6 muaj pas martjes sé€ kétij njoftimi.

Né déshmi té késaj té nénshkruarit, rregullisht t€ autorizuar, kané nénshkruar kété Marréveshje.
Béré né Elbasan, mé 26 néntor 2021, né gjuhén shqipe.

PER KESHILLIN E MINISTRAVE TE PER QEVERINE E REPUBLIKES SE
REPUBLIKES SE SHQIPERISE KOSOVES

Ulsi Manja Albulena Haxhiu



